
2021-imi sakialluut TB pillugu Nunatsinni Nakorsaaneqarfiup allakkiaa  
 
Tuberkulose 
 
2021-imi nunatsinni inuit 34-it TB mik tunillatsissimasutut paasineqartut, innuttaasut 100.000-iuppata 60-it 
tunillatsissimanerattut amerlassuseqarput (tabeli 4). tamanna 2021-imi misissuisoqarpallaarsimannginneratut 
paasineqassaaq. PCR atorlugu misissuinerit 1.479 -iupput, taakkulu 2016-imiit 2020-imut misissuinerit 
agguaqatigiissillugit 54%-eraat. Bakteerissat paasiniarlugit amerlillugit naatitsinerit, 2020-imut sanilliullugit 
aamma affaasa missigaat.1 
 
TB-mik nappaateqalersut amerlanersaat sakiallupput, pingasullu timip ilaani allami TB-mik nappaateqarlutik. 
 
Pingasut killiffii ilisimaneqanngitsut TB-mut nakorsartereernikuusimapput.  
 
Tabeli 1. Tuberkulose 2021 Nappaateqalerlaat/nangittut 
Sakialluut, bakteerissat suunerannik misissuinikkut uppernarsisaq 24 / 3 
Sakialluut, nap. oqaluttuassartaa nalinginnaasumillu misissuineq 
tunngavigalugit suussusersisaq 4 / 0 
Sakialluutaanngitsumik TB-mik nappaateqarneq 3 / 0 
Siornatigut nakorsartissimasut (nangittut ilanngunnagit)  
Katillugit 31 / 3, katillugit 34-it 

 
Katillugit arfinillit (18%) nalinginnaasumik misissuinermi paasisat tunngavigalugit suussusersineqarput, 28 %-
illu bakteerissat suussusersineqarlutik (tappiorannartui paasiniarlugit naatitsinikkut aamma/imal/ PCR-
atorlugu misissuinikkut). 
 
Laboratoriami misissuinikkut nappaammik TB-mik suussusersineq, ilitsersuut naapertorlugu ataasiarluni 
qiseq misissugassaq Statens Serum Institut-imut (SSI), bakteerissat suunerat paasiniarlugu 
naatitassanngorlugu, allisitsiuserluni misissugassanngorlugit PCR-ilu atorlugu misissugassanngorlugu 
nassiunneqassaaq, kiisalu qisit marluk PCR-atorlugu misissugassanngorlugit Dronning Ingridip 
Napparsimmavissuanut nassiunneqassallutik. Inerneri tabelimi 5-imi takuneqarsinnaapput. 
 
Nappaateqartut katillugit 34-it akornanni 33-it, bakteerissat paasiniarlugit naatitassanngorlugit SSI-mut 
nassiunneqarsimapput (97%). Misissugassatut nassiussanit 33-iusunit 23-it TB-ip bakteeriaanik 
nassaarfiupput (70%). 23-iusunit taakkunannga, tallimat PCR-atorlugu Nuummi misissukkat 
nassaarfiunngillat. 
 
Nappaammik tunillatsissimasut allat tallimat SSI-mi bakteerissat paasiniarlugit naatitsinermi 
suussusersineqanngitsut, Nuummi PCR-atorlugu suussusersineqarput.  
 

 
1 Bakteerissat paasiniarlugit naatitsinerit ilaat, misissukkanik ingerlatanik malitseqartitsinernut ilanngullugit 
isumagineqartarput. Misissukkat ingerlanneqartut ikilippata malitseqartitassat ikilissapput. Tamannali bakteerissat 
paasiniarlugit naatitsinerit amerlassusaannut annikitsuinnarmik sunniuteqarpoq.  

Misissugassatut SSI-mut nassiussat ilaat 15-it, PCR-atorlugu misissuinermi nassaarfiupput. Taakku 15-it 
tamarmik Nuummi aamma misissorneqarmata tamarmik nassaarfiupput. 
SSI-mi bakteerissat paasiniarluit naatitanit 33-iusunit 31-it allisitsiummik misissorneqarput. Taakkunannga 
aqqaneq marluk nassaarfiupput. Bakteerissat paasiniarlugit naatinneqarneranni tamarmik nassaarfiupput. 
Taakku aamma Nuummi PCR atorlugu misissorneqarmata, aqqaneq marluusuniit, aqqanillit nassaarfiupput. 
 
 

Tabeli 2. 2021-imi TB-mik suussusersiniaaneq 
 

PCR atorlugu misissuineq (GeneXpert) 
 

 
Nassaarfiusut Nassaarfiunngitsut PCR atorlugu 

misissorneqanngitsut 
Katillugit 

Bakteerissat paasiniarlugit 
naatsitsinermi nassaarfiusut 

18 5 0 23 

Bakteerissat paasiniarlugit 
naatsitsinermi nassaarfiunngitsut 

5 4 1 10 

Bakteerissat paasiniarlugit 
naatinneqanngitsut 

0 0 1 1 

Katillugit 23 9 2 34 

 
TB pillugu maleruagassat naapertorlugit nakorsartinnerup nalaani tamatumalu kingorna malitseqartitsilluni 
bakteerissat paasiniarlugit naatitsisoqassaaq. Ukiup affaa siulleq taama pisoqarsimanngilaq (ukiup affaani 
kingullermi malitseqartitsisoqarsinnaanngikkallarpoq). 
 

 
Tabeli 3. 2013-imiit 2021-imut TB-ip atugaanera 

